
arración, monólogos,
teatro, maxia, música,
títeres, teatro xestual,

tradición oral, cabaré, humor,
humor, humor... 8 intensas e
longas noites (e algunha mañá),
en tres fins de semana, con 17
obras, algunhas en formato
dobre. Catro destes
espectáculos serán estreas, 3
delas absolutas e unha en
Galicia.

Este será o especial menú que
nos servirá o FIOT, en
complicidade con 10 locais de
hostalaría carballeses na edición
da maioría de idade da Rúa dos
Contos, a 18. Acompaña este
apetitoso e saudable festín
teatral cunha auga, unha cervexa
ou un café que che axude a
seguir o ritmo.

Non perdas as especiais sesións
do Mercado, onde atoparás
produtos gourmets e todo
fresquiño.

HUMOR,
TEATRO, 

MONÓLOGOS,
NARRACIÓN, 
MÚSICA, 
CABARÉ,...

22.30 h: A Barra Bar

LIMIAR TEATRO
Don Quixote.
Unha comedia
gastronómica

Esta comedia
gastronómica mestura
narración oral,
manipulación de
obxectos e cociña en
directo para dar lugar a
esta exitosa versión
gastronómica da obra
de Cervantes. 
Alonso, cociñeiro
fascinado coa obra de
Cervantes, elabora o
prato que lle ofreceron
a Don Quixote na súa
primeira saída como
cabaleiro andante. Un
xogo teatral e
gastronómico que dá
lugar a un espectáculo
saboroso, nutritivo e
divertido.
Que ninguén quede
sen probar os
garavanzos!

Entrada gratuíta

00.00 h: Mesón 

do Pulpo

MANUEL
MANQUIÑA
Humor á galega

Humor á galega,
retranca, ironía e boa
dose de surrealismo
para dar un repaso a
temas de actualidade
como a corrupción, a
educación ou a
importancia da ciencia
na nosa sociedade,
desde a mirada
humorística deste
popular e querido
actor galego de longa
traxectoria teatral e
cinematográfica, moi
presente tamén na
televisión.

Entrada 5 €

13.00 h: Rúa Coruña

(en caso de choiva en
A Bar Barra)
ELVIS NEGRO E
TRASKIBAND
sesión Vermú
Dúas novas e dispares
formacións musicais
de Carballo poñerán a
primeira nota musical á
Rúa dos Contos:

TRASKIBAND: 
Os trasnos formaron
unha banda polo
Camiño dos Faros. Vai
mudando coas etapas,
incorporando novos
músicos en cada
porto, que comezan a
camiñar e acaban
convertidos en
trasnos. En Carballo
actuarán Cecilia Burillo
(chello), Ramón Burillo
(guitarra) e Raquel
Viñuela (voz).

ELVIS NEGRO: 
Desde as entrañas de
Carballo, María Costa
pon o punk máis
ruidoso e Marcos
García, desde Boiro,
bonitas melodías. As
súas fontes van desde
a Velvet Underground
ou Jesus and Mary
Chain de María, ata Yo
la tengo ou Smiths, de
Marcos.

Colabora: AC Rebeldía

21.00 h: Ágora
MAGO ÁLEX
De ilusións tamén
se vive

Os amantes da maxia
e o ilusionismo

sorprenderanse con
Álex Louzao, mozo
carballés que
aproveitará a
oportunidade que lle
brinda o FIOT para dar
a coñecer a súa

primeira produción, De
ilusións tamén se vive.
Desde moi novo
realizou múltiples
pequenas actuacións
en actividades culturais
de diversas entidades
de Carballo e está
cursando estudos para
formarse
profesionalmente
como mago.

Entrada gratuíta

22.30 h: Bulebar
musicafé
DABOAPIPA
lavandeiras

Lendas, cantos e
contos protagonizados
por este grupo de
mulleres que exercían

o oficio de lavandeiras.
Desde as máxicas e
fantasmagóricas
lavandeiras que
xurdían da noite
traendo malos
presaxios ata as
cancións populares
que compoñían.  Un
espectáculo único de
música ao vivo,
narración,
coñecemento e
diversión.
Última obra desta
compañía que volve
tras deixarnos moi bo
sabor de boca o ano
pasado, e que, desde
entón ten unha
actividade imparable
por toda Galicia.

Entrada gratuíta

00.00 h: Café bar
Colón
CELSO
SANMARTÍN
Que contar sempre
hai 

Un dos mellores
contadores galegos.
Recompilador e
contador de historias,
Sanmartín é único na
recollida de contos de
sempre, e sente
devoción polos
mestres da oralidade,
as persoas maiores.
Nas súas contadas
transmite a paixón que
sente por esas
historias. O seu
repertorio está
composto por esas
memorias ligadas a
tradición oral galega.

Díxolle un día Isaac
Díaz Pardo “Dinme
que es contador. Serás
contador do que hai”,
e segundo di Celso, el
non o podería dicir
mellor. Iso é o que fai.
E cando o escoitamos
atrápanos co seu falar
pousado, co misterio
das súas historias, coa
forza da emoción e co
humor. Un luxo que
non se pode perder.

Entrada gratuíta

23.30 h: A Barra Bar
PÍSCORE
Concerto singular

Que acontece cando
se convoca a catro
grandes solistas para
un concerto cun só
instrumento? Catro
virtuosos músicos
fronte a un gran conflito:
16 baquetas e unha
marimba. Organizarse
non vai ser doado.

Pepe Varela, Diego
Rosal, Félix Rodríguez e
Pablo Cabanelas, coa
dirección de Fran Rei, e
unha nova formación
que presenta no FIOT
unha musicomedia, a
mellor música e moito
humor para un
concerto singular cunha
proposta que mestura
virtuosismo musical e
ritmo coa comedia
xestual, o clown e,
participación do
público.

Entrada gratuíta

21.00 h: 
FABIOLO
Hey bro!
Hipstershow

22.30 h: 
RICKI LÓPEZ
Me tengo
contento

+ INFO na páxina 12
deste programa

00.00 h: Dublín
IGMIG

Rock, punk,
progresivo, electro,
tecno..., este grupo
vigués mestura estilos
de música e improvisa
en escena de maneira
sorprendente e
divertida . A súa
música ecléctica e
fresca combínase
cunha posta en
escena moi teatral, con
performances e
grandes doses de
interacción co público. 

O seu directo é a
bomba! Preparádevos
para saltar e bailar!

Entrada 3 €

21.00 h: A Cabaña
8mm. TEATRO
Unha historia de
amor ao Tarantino

Un carniceiro de aldea
e unha noviña femme
fatale consuman o seu
amor no bar de Bob,
pero un terceiro en
discordia troca as
sendas do destino. 

Unha comedia
macabra, cunha
chiscadela de
Tarantino. Pistolas,
sexo e moitas risas
para un cóctel
explosivo e saboroso.

Os espectadores
verémonos
mergullados na acción
e na ficción, nesta
proposta, onde a
distancia entre o actor
e o espectador é tan
só de 8mm.

Entrada gratuíta

22.30 h: Valle Inclán
SERGIO PAZOS
rebento 
se non o conto

Hai momentos nos que
gozamos falando sós.
De aí este show, un
monólogo cómico
consigo mesmo pero
dialogando co público.
Ou ao revés, un diálogo
co público pero falando
consigo mesmo.
Valéndose da retranca,
o coñecido actor de
teatro e audiovisual e
presentador, atrévese a
analizar unha realidade
tan próxima e afastada
como a que conforma
España. Destripa
tópicos, mentiras
piadosas e medias
verdades coa ironía
como bisturí.

Para rebentar ao
público de risa, porque
é o que de verdade o
merece.

Entrada 4 €

00.00h: O Patacón
AMARGO SUECO
De revista (un
musical negro)

Amargo Sueco é un
elixir medieval que
todo o cura, como
elas, estas discretas
mulleres.
De revista é un musical
cómico e negro sobre
o éxito, a fama, o amor
e a felicidade ao ritmo
de Cabaret, New York,
New York ou
Flashdance.
Humor, música e
provocación.

Entrada gratuíta

20.00 h: Mercado
Municipal (andar 2º)   
SARA ESCUDERO
No despiertes 
a la rana

Entrada 5 €

(+ info na páxina 14 deste
programa)

23.30 h: 
A Bombonera
FANTOCHES BAJ
a saia de Carolina

Esta é a historia dos
amoríos do Padre
Damián coa súa criada
Carolina, a muller de
Xosé o muiñeiro,
inspirada na tradición
oral na que se xuntan

contos con cantos,
confesións, sermóns,
locucións,
recomendación,
adagios, proverbios,
trabalinguas, adiviñas,
ditos e reditos.  
Neste entremés
satírico o contador
multiplicarase en
narrador, personaxe e
manipulador de títeres,
unha técnica chamada
bululú.

Entrada gratuíta

23.30h: Mercado
Municipal (andar 2º)   
TOURIÑÁN E
PEPO SUEVOS
Dous homes 
e un vespino

Entrada 5 €

(+ info na páxina 15 deste
programa)

